
				এই পাতাটির মুদ্রণ সংশোধন করা প্রয়োজন। 
(R o Ve 同Ef可-5匈怀弧1
तस्यैवं स्तुवतोनित्यं समभ्यर्च्य सरखतौम् । भक्तिाश्श्रद्धाऽभियुक्तास्य षण्मासात् प्रत्ययोभवेत् ॥८ ततः प्रवर्त्तते वाणी सेच्छया ललिताऽच्क्षरा । गद्यपद्यात्मकैः शब्दैरप्रमेयै र्विवक्षितैः ॥ & अश्रुतो वुध्यते ग्रन्थः प्रायः सारस्वतः कविः । इत्येवं निश्वयं विप्राः सा होवाच सरखती ॥ १०
মা সরস্বতীকে নিত্য এইরূপে পূজা করিতে হইবে তাহার পরে শ্ৰদ্ধাভক্তি সমন্বিত হইয়া এই স্তব পাঠ করিতে হইবে । ছয়মাস ধরিয়া এইরূপ পূজা কর, স্তুতি পাঠ কর, দেখিবে নিশ্চয়ই আত্মজ্ঞান লাভ করিতে পরিবে ।
তখন স্বেচ্ছাক্রমে, সুললিত বর্ণে, গদ্য পদ্যময়, ভাবভারা ভাষা তোমার মুখবিবর হইতে বাহির হইবে । মা তখন জিহবাগ্রে বসিয়া কথা কহিবেন নতুবা এত সুন্দর কথা কি কখন মানুষে কহিতে পারে ?
সরস্বতীর উপাসক প্রায়ই ভক্ত কবি। গুরুমুখে না শুনিলেও তিনি অর্থ বোধে সমর্থ হন। সরস্বতীই ইহা নিশ্চয় করিয়া বলিয়াছেন।
আশ্বলায়ন ঋষি তখন বলিতে লাগিলেন-আমি ছয়মাসকাল ব্ৰত ধারণ করিয়া দশশ্লোকী মহামন্ত্রে মায়ের পূজা ও স্তব করিয়া যে আত্মবিদ্যা লাভ করিয়াছি তাহাই তোমাদিগকে বলিতেছি ।
সনাতনী ব্ৰহ্মবিদ্যাই আত্মবিদ্যা । মা আমাকে এই বিদ্যা শিক্ষা দিলেন। যে জীব-চৈতন্যকে এতদিন “আমি” “আমি” করিতাম, মা শিক্ষা দিলেন-আমি তাহাকে “তুমি” “তুমি” করিতে লাগিলাম আর সকলের মধ্যেই এই খণ্ড-চৈতন্য দেখিয়া “তুমি’ বলিতে শিখিলাম। মা দেখাইয়া দিলেন বলিয়া আমার “আমিকে” সৰ্ব্বদা বলিতে লাগিলাম

